
«БЕКІТІЛГЕН»

«Нұр Отан» Халықтық Демократиялық партиясы жанындағы Жемқорлықпен күрес жөніндегі республикалық қоғамдық кеңес туралы

ереже


Осы типтік Ереже «Нұр Отан» Халықтық Демократиялық партиясы (бұдан әрі - партия) жанындағы Жемқорлықпен күрес жөніндегі республикалық қоғамдық кеңестің мәртебесі мен өкілеттіктерін айқындайды.

1. Жалпы ережелер

1.1. «Нұр Отан» Халықтық Демократиялық партиясы жанындағы Жемқорлықпен күрес жөніндегі республикалық қоғамдық кеңес (бұдан әрі - Кеңес) жемқорлыққа қарсы тиімді әрекеттер, оны тудырушы себептер мен жағдайларды жою мәселелері бойынша партия жанынан құрылған  консультативтік-кеңес органы болып табылады.
   1.2. Кеңес өз қызметінде Қазақстан Республикасының Конституциясын, «Сыбайлас жемқорлықпен күрес туралы» Қазақстан Республикасының Заңын, Қазақстан Республикасы Президентінің актілерін, сондай-ақ партия Жарғысы мен Бағдарламасын, партия Саяси кеңесінің қаулыларын және осы Ережені басшылыққа алады. 
    1.3. Жемқорлық көрінісіндегі фактілерді жан-жақты және түбегейлі қарастыру мақсатында Кеңес барлық мүшелерінің өкілеттіктерін қолдана отырып, өз қызметін жүзеге асырады және өз құзіретінің аясында тиісті тапсырмалар беруге құқылы.

1.4. Кеңес өз құзіретіндегі мәселелерді шешу үшін партияның Орталық аппаратымен, Жемқорлыққа қарсы Форумымен және қоғамдық қабылдау бөлмелерімен, заңды тұлғалармен, Парламент және мәслихаттар депутаттарымен, мемлекеттік органдармен, бұқаралық ақпарат құралдарымен, қоғамдық бірлестіктермен, шетелдік және халықаралық коммерциялық емес үкіметтік емес бірлестіктермен және кәсіпкерлік субъектілерімен өзара қатынас жасауға құқылы, сондай-ақ партияның аймақтық және аумақтық филиалдарының жанындағы Жемқорлықпен күрес жөніндегі қоғамдық кеңестердің қызметін үйлестіреді.

1.5. Кеңестің құзіретіне жататын жекелей мәселелер бойынша ұсыныстар әзірлеу үшін Кеңестің құрымында қоғамдық сараптама комиссиялары мен жұмыс топтары (бұдан әрі - комиссиялар/жұмыс топтары) құрылуы мүмкін. 

2. Кеңестің негізгі мақсаттары мен міндеттері,
жұмысының принциптері мен қызметтері
Кеңес жемқорлыққа қарсы заңнаманы бұзушылықты жоюға, мемлекеттік билік органдарында, жергілікті мемлекеттік басқару және өзін өзі басқару органдарында жемқорлыққа қарсы әрекет бойынша мемлекеттік саясатты жетілдіруге, жемқорлықты тудырушы себептер мен жағдайларды жоюға, лауазымдық мүмкіндіктерін пайдалана отырып қиянатшылдық жасау мен құқық бұзушылықтарды жоюға және қоғамда жемқорлық әрекеттерге деген төзімсіздік көзқарасты қалыптастыруға атсалысу мақсатында құрылады.  
Кеңестің міндеттері:

1) Жемқорлықпен күрес жөніндегі партия бағдарламасының іске асырылуын және орындалу монитрингісін қамтамасыз ету;
2) аймақтық және аумақтық партия филиалдарының жанындағы Жемқорлықпен күрес жөніндегі қоғамдық кеңестердің қызметін үйлестіру;

3) жемқорлық сипатындағы фактілер бойынша жеке және заңды тұлғалардың өтініштерімен жұмыс жүргізу;

4) жемқорлыққа қарсы қызмет мәселелері бойынша азаматтық қоғамның ақпараттандырылуын қамтамасыз ету;
5) жемқорлыққа қарсы әрекеттердің түрлі формалары мен әдіс-тәсілдерін қолдану;
6) жемқорлықпен күресте азаматтық қоғам құрылымдарымен өзара қатынас жасау;
7) қоғамның және азаматтардың құқықтарын, бостандығы мен заңды мүдделерін жемқорлықтан қорғауды қамтамасыз етуге атсалысу;

8) қоғамда жемқорлыққа қарсы иммунитетті қалыптастыру.
2.3. Ашықтық, мөлдірлік, заңдылық, алқалылық және жүйелілік Кеңес қызметінің негізгі принциптері болып табылады.


2.4. Кеңес өз құзіретінің аясында келесі қызметтерді атқарады:

1) «Нұр Отан» ХДП-ның Жемқорлдықпен күрес жөніндегі бағдарламасын іске асыру бойынша және оның  орындалуына бақылау жасау бойынша шаралар қолдану;


2) Аймақтық және аумақтық партия филиалдарының жанындағы Жемқорлықпен күрес жөніндегі қоғамдық кеңестердің қызметін үйлестіруді, соның ішінде олардың материалдарын қарастыру, ұсыныстар немесе тапсырмалар беру жолы арқылы қамтамасыз ету;

3) жемқорлық сипаттағы фактілер бойынша жеке және заңды тұлғалардың өтініштерін қарау;


4) жемқорлық сипаттағы фактілер туралы мемлекеттік органдардың, мемлекеттік емес ұйымдар мен бұқаралық ақпарат құралдарының ақпараттық материалдарына талдау жасап, жалпылау;


5) жемқорлық сипаттағы фактілерді әшекерелеуге атсалысу, оларды жою бойынша шешімдер ұсыну және қабылданған шешімдердің орындалуына қоғамдық бақылау ұйымдастыру;


6)  Кеңес құзіретіндегі мәселелерді шешу үшін партияның Жемқорлыққа қарсы Форумымен, партияға мүше Парламент және  мәслихаттар депутаттарымен, жеке тұлғалармен, мүдделі мемлекеттік органдармен, бұқаралық ақпарат құралдарымен, қоғамдық бірлестіктермен және кәсіпкерлік субъектілерімен келісімдер жасау, ақпараттармен алмасу және бірлестікте іс-шаралар өткізу;

7) мемлекеттік билік органдарында, жергілікті мемлекеттік басқару және өзін-өзі басқару органдарында, сондай-ақ мемлекеттік емес ұйымдарда жемқорлықтың алдын алу және оған қарсы әрекеттер бойынша жасалған ұсыныстарды қарастыру;


8) жемқорлықтың туындауы мен таралуына мүмкіндік жасайтын себептер мен жағдайларды анықтау мақсатында мемлекеттік билік органдарының, жергілікті мемлекеттік басқару және өзін өзі басқару органдарының, сондай-ақ мемлекеттік емес ұйымдардың қызметіне талдау жасау;

9) нормативтік құқықтық актілердің жемқорлыққа қарсы қоғамдық сараптасын ұйымдастыру;


10) партия мүшелері қатарындағы барлық деңгейдегі әкімдердің және мемлекеттік орган басшыларының аймақтағы және өздері басқарып отырған органдардағы жемқорлыққа қарсы күрес ісінің жағдайы туралы есептерін тыңдау;


11) жемқорлықтың туындауы мен таралуына мүмкіндік жасайтын себептер мен жағдайларды айқындап, жою мақсатында мемлекеттік билік органдарының, жергілікті мемлекеттік басқару және өзін өзі басқару органдары қызметінің құқықтық, экономикалық және ұйымдасушылық механизмдерін жетілдіру бойынша, соның ішінде тиісті нормативтік, құқықтық актілердің жобасын әзірлеу бойынша ұсыныстар енгізу; 

12) мемлекеттік органдардың, мемлекеттік емес ұйымдар мен олардың лауазымды тұлғаларының жемқорлыққа жағдай жасайтын әрекеттерін,  соның ішінде негізсіз шектеулерлер қою немесе  тауарлар мен қызметтер нарығында бәсекелестікті тоқтату әрекеттерін жою және алдын алу шараларын қолдану туралы ұсыныстарды тиісті мемлекеттік органдардың қарауына енгізу;


13) жемқорлық көріністегі фактілер жөніндегі материалдарды және жемқорлық құқық бұзушылық жасаған тұлғаларды жауапқа тарту туралы ұсыныстарды тиісті мемлекеттік органдардың қарауына енгізу;  
14) жемқорлық сипатында құқық бұзған тұлғаларды партиядан шығару туралы мәселеге бастама жасау;


15) «дөңгелек үстелдер», көшпелі отырыстар мен азаматтарды қабылдаулар, семинарлар мен тренингілер, конференциялар және жемқорлыққа қарсы басқа да алдын алу іс-шараларын өткізу;

14) тиісті комиссиялардың/жұмыс топтарының жұмысын ұйымдастыру;


15) партияның Орталық аппаратына өз жұмысының нәтижелері туралы тоқсан сайын есеп беру;

3. Кеңесті құру тәртібі

3.1. Кеңестің құрамы партияның беделді де белсенді мүшелерінің қатарынан, жеке тұлғалардан, Парламент және барлық деңгейдегі мәслихат депутаттарынан және қоғамдық бірлестіктер мен бұқаралық ақпарат құралдарының, кәсіпкерлік субъектілерінің өкілдерінен құрылады.


3.2. Кеңестің құрамына Кеңестің төрағасы, оның орынбасары, мүшелері және хатшысы енеді.


3.3. Кеңес төрағасының кандидатурасы партия Төрағасының келісімі бойынша партия Төрағасы Бірінші орынбасарының қаулысымен бекітіледі.

Кеңес төрағасының орынбасары, мүшелері және хатшысы партия Төрағасының Бірінші орынбасарының қаулысымен бекітіледі.

3.4. Кеңестің Төрағасы:


1) Кеңес жұмысын үйлестіреді және оған басшылық жасауды жүзеге асырады;


2) Кеңес мүшелерінің ұсыныстары негізінде Кеңес жұмысының жоспарын бекітеді;


3) Кеңес отырысының күн тәртібін белгілейді;

4) Кеңес отырыстарын шақырады және осы отырыстарда төрағалық етеді;


5) Кеңес қабылдаған шешімдердің орындалуына бақылау жасауды жүзеге асырады;


6) Кеңес хаттарына, сұратуларына, отырыс хаттамалары мен  қаулыларына қол қояды;


7) Заңды және жеке тұлғалармен өзара қатынас жасауда Кеңес атынан сөйлейді;

8) Кеңес мүшелерінің ішінен кеңес отырысында қаралатын нақты мәселе бойынша баяндамашыны айқындайды.


3.5.  Кеңес Төрағасының орынбасары:

1) Төраға және оның орынбасары арасында міндеттер үлестіріліміне сәйкес қызмет атқарады;

2) Кеңес Төрағасы болмаған жағдайда оның тапсырмасы бойынша Кеңес отырыстарында төрағалық етеді;


3) өз құзіретінің аясында Кеңес Төрағасының басқа да тапсырмаларын орындайды;


3.6. Кеңес мүшелері мыналарды іске асыруға құқылы:


1) комиссияларға/жұмыс топтарына сайлау және сайлануға;


2) Кеңестің қарауына мыналарды енгізуге:

а) Кеңестің, оның комиссиялары/жұмыс топтарының жұмыс жоспары мен отырыстарының күн тәртібі бойынша ұсыныстары мен ескертулерін;


б) Кеңестің, оның комиссиялары/жұмыс топтарының отырыстарында талқыланатын мәселелердің мән-жайы бойынша ұсыныстары мен ескертулерін;

в) Кеңес хаттарының, сұратулары мен ұсыныстарының жобаларын;


3) комиссияларда/жұмыс топтарында сайланатын тұлғалардың кандидатуралары бойынша өз пікірлерін білдіруге;


4) партия Төрағасы Бірінші орынбасарының атына өтініш беріп, Кеңестің, оның комиссиялары/жұмыс топтарының құрамынан шығуға;


5) осы Ережеге сәйкес басқа да өкілеттіктерді жүзеге асыруға.

3.7. Кеңес мүшелеренің міндеттері:


1) осы Ереженің талаптарын орындау;


2) Кеңес шешемдерін белгіленген мерзімде  сапалы орындау;

3) Кеңес отырыстарының жұмысына тұрақты өзі қатысу.


3.8. Кеңес мүшелері өз міндеттерінің тиісінше орындалуына жауапты.


3.9. Кеңес отырыстарын ұйымдастыруды және оның шешімдері жобаларының әзірленуін қамтамасыз етуді Кеңес хатшысы жүзеге асырады.

3.10. Кеңес хатшысы:


1) Кеңес отырыстарында қарау үшін ақпараттық-аналитикалық материалдарды дайындауды жүзеге асырады;


2) Кеңес отырыстарын хаттамалайды;


3) Кеңес қызметін ұйымдастырушылық - әдістемелік, техникалық және басқа да қамтамасыз етуді жүзеге асырады.


4) өз құзіретінің аясында Кеңес Төрағасының тапсырмасы бойынша басқа да қызметтерді жүзеге асырады.


3.11. Партиялық бақылау комитетінің Хатшылығы Кеңестің жұмыс органы болып табылады.

3.12. Кеңес құрған комиссиялардың/жұмыс топтарының құрамы, олардың қызметтері мен міндеттері Кеңестің шешімімен бекітіледі.


3.13. Комиссияларды/жұмыс топтарын құруға бастама жасаушылар келесілер қарастырылған негіздеме-анықтаманы Кеңестің қарауына береді: 

1) комиссияларды/жұмыс топтарын құру үшін негіздемелер;


2) комиссияларға/жұмыс топтарына жүктелетін міндеттер мен қызметтер;


3) комиссиялардың/жұмыс топтарының құрамына ұсынылатын кандидаттардың түйіндемелері;


4) комиссиялар/жұмыс топтары қызметінің мерзімі;


5) комиссияларды/жұмыс топтарын құру қажеттігіне қатысты басқа да жағдайлар.

3.14. Жүктелген міндеттерді шешу өз құзіретіне кіретін мемлекеттік органдардың, қоғамдық бірлестіктердің, кәсіпкерлік субъектілерінің өкілдері, сондай-ақ  тиісті сарапшылар мен мамандар және басқа да тұлғалар өз келісімдері бойынша комиссиялардың/жұмыс топтарының құрамына кіруі мүмкін. 
4. Кеңестің өкілеттіктері

4.1. Кеңес өзіне жүктелген міндеттерді іске асыру үшін мыналарды жүзеге асыруға құқылы:
1) мемлекеттік билік органдарынан, жергілікті мемлекеттік басқару және өзін өзі басқару органдарынан, аймақтық және аумақтық партия филиалдарының жанындағы Жемқорлықпен күрес жөніндегі қоғамдық кеңестерден, сондай-ақ қоғамдық бірлестіктер мен кәсіпкерлік субъектілерінен олардың келісімі бойынша заңнамалық тәртіпте ақпараттар сұрату және алу;
2) кеңесулер өткізу және өз отырыстарына тиісті мамандар мен ғалымдарды, партия мүшелерін, мүдделі мемлекеттік органдардың, қоғамдық бірлестіктер мен бұқаралық ақпарат құралдарының және кәсіпкерлік субъектілердің өкілдерін шақыру;

3) отырыстарда аймақтық және аумақтық партия филиалдары жанындағы Жемқорлықпен күрес жөніндегі қоғамдық кеңестер басшыларының жемқорлықпен күрес саласында орындаған жұмыстары туралы есептерін  тыңдау;
4) жеке және заңды тұлғалардың өтініштеріндегі материалдар бойынша жемқорлық сипаттағы фактілерді анықтау үшін тексерістер мен қызметтік тергеулер жүргізу туралы тиісті органдарға ұсыныстар енгізу;
5) комиссиялар/жұмыс топтарын құру;

6) жемқорлыққа қарсы мониторинг ұйымдастырып, жүргізуге қатысу;

7) Кеңес жұмыстарын және оның қабылдаған шешімдерін жүйелі түрде бұқаралық ақпарат құралдарында жариялау;

8) мемлекеттік органдар және мемлекеттік емес ұйымдар басшыларының әрекеттеріне қоғамдық-саяси баға беру;

5. Кеңес қызметін ұйымдастыру
5.1. Кеңес, комиссиялар/жұмыс топтарының мүшелері Кеңестегі, комиссиялардағы/жұмыс топтарындағы өз қызметтерін қоғамдық негізде жүзеге асырады, оның отырыстарына өздері қатысады және өз өкілеттіктерін басқа тұлғаларға беруге құқығы жоқ.

5.2. Кеңес отырыстары қажет болған жағдайларда, алайда кем дегенде екі айда бір рет өткізіледі.
5.3. Өзі бекіткен жоспарлы және жоспардан тыс іс-шаралар Кеңес отырыстарын өткізуге негіздеме болады.  
5.4. Кеңес отырыстарында қаралатын материалдар:
1) жемқорлық сипаттағы фактілер бойынша партияның, Кеңестің, комиссилар/жұмыс топтарының атына келіп түскен жеке және заңды тұлғалардың ауызша және жазбаша өтініштері;

2)  жемқорлық сипаттағы фактілер бойынша бұқаралық ақпарат құралдарында сөз сөйлеу;
3) тиісті мемлекеттік органдар жүргізген тексерістер туралы және жемқорлық құқық бұзушылық фактілер бойынша заңнамада қарастырылған басқа да шараларды қолдану туралы ақпараттар.

5.5. Кеңес өз шешімін отырысқа қатысып отырған Кеңес мүшелерінің қарапайым басым дауысымен қабылдайды. 


5.6. Кеңес мүшелерінің жалпы санының кем дегенде үштен екі бөлігінің кворумы болған жағдайда Кеңес отырысы құқықты деп танылады. Дауыстардың тең жағдайында төрағалық етушінің дауысы шешуші болып табылады.

5.7. Кеңес материалдарды қарастырудың нәтижесі бойынша келесі шешімдерді қабылдай алады:

1) мәселенің мән-жайы бойынша шешім қабылдау үшін жемқорлық сипаттағы материалдарды өкілетті мемлекеттік органдардың немесе лауазымды тұлғалардың қарауына жолдау;


2) тиісті мемлекеттік органдарға жемқорлық сипатта құқық бұзушы тұлғаларды жауапқа тарту туралы ұсыстар енгізу.


3) жемқорлық сипатта құқық бұзушы тұлғаларды партиядан шығару туралы мәселеге бастама жасау;


3) жемқорлық қатері жоғары салаларда азаматтар бойында жемқорлыққа қарсы әрекеттер машығын, сондай-ақ жемқорлыққа деген төзімсіздік көзқарасты қалыптастыру мақсатында халықты құқықтық ағарту саласында іс-шаралар ұйымдастыру бойынша ұсыныстар әзірлеу;


4) бұқаралық ақпарат құралдарында сөз сөйлеу;


5) қолданыстағы заңнамаға қайшы келмейтін басқа да шешімдер.


5.8. Кеңес отырыстары хаттамамен рәсімделеді. Оған Кеңес мүшелерінің барлығы қол қояды. Кеңес мүшесі қабылданған шешіммен келіспесе, өз пікірін жазбаша түрде мазмұндауға құқылы. Бұл хат отырыс хаттамасына міндетті түрде енгізіледі. 


5.9. Кеңсес шешімдері қаулы формасында қабылданады және оған Кеңес Төрағасы қол қояды.

5.10. Жарты жылдық қорытындылар бойынша Кеңес жұмыстың нәтижелері туралы партия Төрағасы бірінші орынбасарына есеп береді.

Кеңес материалдарды құзіреттерінің аясында қарау үшін депутаттық фракциялар, Қазақстан Республикасы Мемлекеттік қызмет істері жөніндегі агенттігінің Тәртіптік кеңесі және басқа да мемлекеттік органдар мен үкіметтік емес ұйымдардың отырыстарына енгізуге құқылы.

5.11. Кеңес қызметін ұйымдастырушылық және материалдық-техникалық қамтамасыз етуді партия жүзеге асырады.
6. Кеңестің, оның комиссияларының/жұмыс топтарының
қызметін тоқтату

6.1. Кеңестің, оның комиссияларының/жұмыс топтарының қызметін тоқтатуға мыналар негіз болады:
1) партия қызметінің тоқтатылуы;

2) Кеңеске, оның комиссияларына/жұмыс топтарына жүктелген міндеттердің орындалуы;

3) Кеңеске, оның комиссияларына/жұмыс топтарына бұған дейін жүктелген міндеттерді жүзеге асыратын басқа да кеңестерді, комиссияларды/жұмыс топтарын құру;

4) Кеңестің, оның комиссияларының/жұмыс топтарының міндеттерін орындау мүмкін емес немесе мақсаттарға сай емес ететін басқа да жағдайлар. 
6.2. Кеңестің, оның комиссияларының/жұмыс топтарының қызметін тоқтату қажеттігі туындаған жағдайда Кеңес Төрағасы Партия орталық аппаратына тиісті қаулының жобасын енгізеді. 
7. Қорытынды ережелер
7.1. Осы Ережеге өзгертулер мен толықтырулар партия Төрағасы Бірінші орынбасарының қаулысымен енгізілуі мүмкін.

Кеңестің, оның комиссиялары/жұмыс топтарының қызметтеріне, сондай-ақ Кеңестің құрамына қатысты осы Ережедегі тармақтарға өзгертулер мен толықтырулар енгізу қажеттігі туындаған жағдайда, тиісті қаулының жобасын Кеңес Төрағасы Партия орталық аппаратына енгізеді.

_____________________________________________________________ 

